
RAQAMLI TEXNOLOGIYALARI DAVRIDA BIZNES REJA SAMARADORLIGI 

 

Xoliqova Zebiniso Rustamovna 

Farg‘ona ICHSHUI kasb-hunar maktabi Ishlab chiqarish ta’lim ustasi 

 

Annotatsiya: Raqamli texnologiyalari davrida biznes reja samaradorligi xaqida 

ma’lumotlar berilgan. 

Kalit so‘zlar: Raqamli texnologiyalari, texnologiya, biznes reja, tadbirkorlik,  

iqtisodiy  samaradorlik mezonlari, daromadi, daromadlilik indeksi, ichki daromadlilik 

normasi, loyihaning qoplanish muddati, me’yoriy qoplanish muddati, loyiha  –  rejalar 

samaradorlik, ko‘rsatkichlarini hisoblash, xarajatlar hisobi, natijalar hisobi, iqtisodiy 

samara, hisobi, tijorat samara, byudjet samaradorligi,  samaradorlik ko‘rsatkichlarini 

hisoblash, diskont usuli. 

 

KIRISH 

Bugungi kunda raqamli texnologiyalar bizneslar uchun yangi imkoniyatlar 

yaratmoqda va raqobatbardoshlikni oshirishda katta rol o‘ynamoqda. Raqamli 

texnologiyalar biznes rejaning samaradorligini oshirish uchun qanday ta’sir ko‘rsatishi 

mumkinligi haqida quyida batafsil ma'lumot berilgan. 

Big Data va analitika vositalari yordamida kompaniyalar katta hajmdagi 

ma'lumotlarni tahlil qilish orqali bozor tendentsiyalarini aniqlashlari mumkin. 

Ma'lumotlarni vizualizatsiya qilish vositalari orqali murakkab ma'lumotlarni 

oddiy va tushunarli grafikalar shaklida taqdim etish mumkin. 

Erkin bozor iqtisodiyotida rejalashtirish rejalashtiruvchi  -  menejerlarning 

mustaqil faoliyati bo‘lib bormoqda. Korxona xodimlarining rejali faoliyati sotsial- 

iqtisodiy samaradorlikning turli ko‘rsatkichlari bilan xarakterlanadi. 

Rejalashtirilgan samaradorlikni baholovchi ko‘rsatkichlar bo‘lib sarf va natijalar, 

daromad  va xarajatlarning absolyut va nisbiy ko‘rsatkichi. Samara va samaradorlik, 

qiymat va daromadlilik kabi muhim ko‘rsatkichlarning mohiyati, shuningdek ularni 

ilmiy asoslash va amaliy hisoblashning zamonaviy usullari haqida to‘xtalib o‘tamiz. 

Har qanday samara ma’lum bir natijaga erishish darajasini ko‘rsatadi. Samarani 

baholashda haqiqiy yoki kutilayotgan ko‘rsatkichlar belgilangan standart, etalon, 

oldindan qabul qilingan maqsad yoki boshqa iqtisodiy ko‘rsatkichlar bilan 

solishtiriladi. Umumiy holatda samara natija va xarajatlar, tovar  bahosi va tannarxi, 

rejalashtirilgan va haqiqiy ko‘rsatkichlar orasidagi farqni  ifodalaydi. 

Samaradorlik olingan samarani sarflangan xarajatlarga nisbatini ifodalaydi va 

qandaydir ma’noda ushbu natijaga erishishning bahosi bo‘lib hisoblanadi. Agar biron 

bir natijaga erishilmasa samaradorlik o‘zining ijobiy iqtisodiy mohiyatini yo‘qotadi.  

Ichki rejalashtirishda “samara” va “samaradorlik” ko‘rsatkichlari ilmiy, texnik, ijtimoiy, 

iqtisodiy va boshqa natijalarni mujassamlashtirgan umumiqtisodiy kategoriya sifatida 

qo‘llaniladi. 

Ilmiy samara oddiy olamda yangi xodisalarning kashf etilishi, ulardan  xo‘jalik 

faoliyatida amaliy foydalanish imkoniyatlarini aniqlash bilan bog’liq. Texnik samara 

mashina, jihozlar va boshqa iqtisodiy resurslarning yaratilayotgan va 

takomillashtirilayotgan texnologik tizimlarining amaldagi ilg’or vositalarga nisbatan 

avzalligi bilan xarakterlanadi. 

Ijtimoiy samara inson omilining rivojlanishi, malakasining oshishi,  tarkibining 

o‘zgarishi,  shuningdek,  mehnat sharoitlarining yaxshilashnishi va mahsuldorligini 

oshirishni ifodalaydi. Iqtisodiy samara mahsulot ish uchun sarflanadigan ish 

resurslarini iqtisodini, masalan, quvvatning foydali birligiga sarflanadigan moddiy yoki 

mehnat resurslarini ifodalaydi. 

Raqamli marketing vositalari biznes rejalarning marketing qismida 

samaradorlikni oshiradi. 

• Qidiruv tizimlarida optimallashtirish (SEO) va qidiruv tizimi marketingi (SEM) 

orqali onlayn ko‘rinishni oshirish. 

• Facebook, Instagram, LinkedIn va boshqa ijtimoiy tarmoqlarda reklama qilish va 

mijozlar bilan o‘zaro aloqada bo‘lish. 

• Email marketing kampaniyalari orqali mijozlarga maxsus takliflar va 

yangiliklarni etkazish. 

Raqamli texnologiyalar yordamida xarajatlarni samarali boshqarish imkoniyati 

mavjud. 

• Bulutli hisoblash xizmatlari orqali IT infratuzilma xarajatlarini kamaytirish. 

• Korxonalar uchun resurslarni rejalashtirish tizimlari (ERP) orqali resurslarni 

samarali boshqarish. 

• Ish jarayonlarini avtomatlashtirish orqali vaqt va mablag'larni tejash. 

Raqamli texnologiyalar mijozlar tajribasini yaxshilashda katta rol o‘ynaydi. 

• Mijozlar bilan munosabatlarni boshqarish (CRM) tizimlari orqali mijozlar 

ma'lumotlarini boshqarish va shaxsiylashtirilgan xizmatlar ko‘rsatish. 

• Chatbotlar va sun'iy intellekt yordamida mijozlarga 24/7 xizmat ko‘rsatish. 

• Onlayn fikr-mulohaza tizimlari orqali mijozlar fikrlarini yig'ish va tahlil qilish. 

Raqamli texnologiyalar innovatsiyalarni rag'batlantiradi va biznesni rivojlantirish 

uchun yangi yo‘llarni ochadi. 

• Raqamli transformatsiya orqali biznes jarayonlarini yangilash va 

optimallashtirish. 

• Yangi raqamli mahsulotlar va xizmatlarni ishlab chiqish imkoniyatlari. 

Raqamli texnologiyalar yordamida biznes rejalarning xavfsizlik va maxfiylik 

jihatlarini yaxshilash mumkin. 

• Kiberxavfsizlik vositalari yordamida ma'lumotlarni himoya qilish. 

• Ma'lumotlarni shifrlash orqali maxfiylikni ta'minlash. 

Bozor iqtisodiyoti sharoitida investitsiya loyihalarini baholash bo‘yicha amaldagi 

qo‘llanmalarga asosan iqtisodiy samaradorlikning quyidagi turlari 

ajratiladi: 

1. Tijorat (moliyaviy) samaradorlik  -  innovatsion biznes  -  loyihani joriy 

etishdan 

uning bevosita ishtirokchilarining moliyaviy manfaatini ifodalaydi. 

2. Loyihali amalga oshirishning davlat va mahalliy byudjet uchun moliyaviy 

natijalarini e’tiborga oluvchi byudjet samaradorligi. 

3. Xalq xo‘jaligi samaradorligi  -  taklif etilayotgan loyihaning amalga oshirilishi 

bilan bog’liq bo‘lgan va xalq xo‘jaligi miqyosidagi iqtisodiy xarajat va natijalarni o‘z 

ichiga oladi. 

Korxona faoliyatining kelgusi reja loyihasining eng yaxshi variantini ishlab 

chiqish va asoslash iqtisodiy samaradorlik mezonlarini to‘g’ri tanlash hamda xarajat va 

natijalarni baholashni talab etadi. Talab va taklif qonunlari amal qiladigan erkin bozor 

munosabatlarida ishlab chiqaruvchilar hamda tadbirkorlarning iqtisodiy faoliyati 

samaradorligining asosiy mezoni bo‘lib,  maksimal foyda eng ko‘p  jami daromad 

xizmat qiladi. Ushbu mezon nafaqat bozor talablariga, balki korxonaning foydani 

maksimallashtirishga  qaratilgan asosiy maqsadiga javob beradi. Iqtisodiy 

samaradorlik mezonlarini asoslash va korxonaning rivojlanish strategik maqsadlarini 

asoslash o‘zaro juda bog’langan va ichki rejalashtirishda muhim o‘rin egallaydi. 

Iqtisodiy nazariyada samaradorlik mezonlari sifatida yuqori yakuniy  atijalarga 

olib kelishni ta’minlaydigan talablar, maqsadlar va vazifalar yig’indisi tushuniladi. 

Korxonalarning rivojlantirishning aniq maqsadlarini e’tiborga olgan holda tuzilgan 

rejalar universal xarakterga ega bo‘la olmaydi. Bir firma uchun tuzilgan loyiha ikkinchi 

bir korxona uchun to‘g’ri kelmasligi mumkin. 

Shu sababdan,   har bir holatda ichki rejalashtirishni amalga oshirishning 

dastlabki bosqichida korxona faoliyatini baholash maqsadlari va mezonlarini 

to‘g’ri baholay olish zarur. 

Bozor iqtisodiyotida barcha koorporatsiyalar, korxona va firmalar maksimal 

foyda olishga intiladilar degan nazariy taxmin asosiy bo‘lib qoladi. Bunday  

taxminni quyidagi omillar tasdiqlay oladi. 

Birinchidan, bozor iqtisodiyoti klassiklari ma’lum bir sharoitda har bir mustaqil 

tadbirkor tomonidan foyda miqdorining oshirilish jami jamiyat hayot tarzini 

oshirishga olib keladi deb hisoblashgan. 

Ikkinchidan, foydani maksimallashtirishga harakat qiladigan firma  

boshqaluvchilari pul mablag’lari tushumining ishlab chiqarish  xarajatlaridan, ortiq 

bo‘lishiga intiladilar. 

Uchinchidan, foydani  maksimallashtirish mexanizmi, bozorni boshqara oladigan 

tizimga ega. 

To‘rtinchidan, foydani makismallashtirish umumiy iqtisodiy samaradorlik mezoni 

sifatida ko‘rib chiqiladi. 

Shunday qilib, zamonaviy bozor iqtisodiyotida samaradorlik mezon bo‘lib 

maksimal foyda maydonga chiqadi. 

Omillar bozorda bir  turdagi tovarlarni ishlab chiqarishni o‘sishi, boshqa  

tovarlarning zarar keltirishini talab darajasi, raqobatbardoshligi va boshqa omillar 

bilan belgilanadi. Lekin,  iqtisodiy samaradorlik darajasiga asos yangi tovar va 

xizmatlarni loyihalashtirish bosqichida, shuningdek ichki rejalashtirish 

jarayonida 

solinadi. 

Foydani iqtisodiy samaradorlikning asosiy mezoni ekanligini inkor etmagan 

holda, solishtirish uchun foydalaniladigan ko‘rsatkichlar tarkibini kengaytirish 

mumkin deb hisoblaymiz. 

Samaradorlik etaloni sifatida korxona iqtisodiy faoliyati xarajatlari va 

daromadlarining muhim ko‘rsatkichlarini olish mumkin. Umumiy holda samaradorlik 

mezonlari kapital yoki daromadning maksimal o‘sishini ifodalashi lozim. Xarajatlar 

orqali ifodalanadigan samaradorlik mezonlari, aksincha, resurslarining minimal sarfini 

ifodalashi kerak. 

Firmaning ichki rejalashtirish ishlab chiqarish jarayonida mavjud ishlab chiqarish 

resurslaridan oqilona foydalanish asosida maksimal natijalarga erishishni 

ta’minlaydigan iqtisodiy ko‘rsatkichlarni asoslash va optimallashtirish ko‘zda tutiladi. 

Amaldagi uslubiy ko‘rsatmalarga asoslanib ishchan loyihalarning optimal variantlarini 

aniqlashning ma’lum bir tartibi belgilanadi. 

Birinchi bosqichda texnika, texnologiya va ishlab chiqarishni tashkil etishni 

rivojlantirishning rejalashtirilgan variantlari tanlanadi. Ushbu variantlarning har 

biri cheklanishlar, xususan  texnik ko‘rsatkichlar, sifat ko‘rsatkichlari, ishlab chiqarish 

standartlari, ijtimoiy sharoitlar, sotish muddati va bozorning boshqa ehtiyojlarini 

qondirish talab etiladi. 

Ushbu ko‘rsatilayotgan alternativ variantlar qatoriga texnik-iqtisodiy 

ko‘rsatkichlari darajasi eng ilg’or jahon namunalari (yutuqlariga) mos keladigan 

texnika turlari yoki ishlov berishning texnologik usullari, shuningdek ishlab 

chiqarishni tashkil etish shakllari ham albatta kiritilishi lozim. 

Kelgusi bosqichda har  bir tanlangan variant bo‘yicha xarajatlar, natijalar va 

iqtisodiy samara ko‘rsatkichlari aniqlanadi. Turli vaqtdagi xarajat va natijalar 

keltirish yoki diskont koeffitsenti yordamida hisob yiliga tenglashtirilishi kerak. 

Quyidagi jadvalda turli diskont  me’yorlaridagi diskont  koeffitsentlarining hisob 

ko‘rsatkichlari keltirilgan. 

Bajarilgan hisobga asosan loyihaning eng yaxshi varianti tanlanadi. Iqtisodiy 

samara kattaligi eng yuqori bo‘lgan variant optimal hisoblanadi. 

Foydali natija teng bo‘lgan holatda xarajatlar miqdori kichik bo‘lgan variant 

eng yaxshi variant hisoblanadi. 

1.  Loyihani amalga oshirish uchun harajatlar hisobi. 

Innovatsiya loyihalarini amalga oshirish uchun umumiy xarajatlar mahsulotni 

ishlab chiqarish va undan foydalanish bosqichidagi xarajatlardan tashkil topadi. 

Xt = Xi + Xf 

bu yerda: 

Xt – hisob davridagi umumiy joriy xarajatlar, so‘m; 

Xi – mahsulotni ishlab chiqarish bosqichidagi xarajatlar, so‘m; 

Xf – mahsulotdan foydalanish sohasidagi xarajatlar, so‘m. 

Mahsulotni ishlab chiqarish va undan foydalanish sohasidagi joriy xarajatlar bir 

xil hisoblanadi: 

Xi(f) = J + K + L 

bu yerda: 

J – ishlab chiqarishdagi joriy xarajatlar, so‘m; 

K – hisobot yilidagi mahsulot ishlab chiqarish uchun kapital xarajatlar, so‘m; 

L  –  hisobot yilida ishlab chiqarishdan chiqarilayotgan asosiy fondlarning 

(likvidatsiya) yo‘qotish qiymati, so‘m. 

Joriy xarajatlar yillik hajmiga shuningdek bitta mahsulot uchun belgilanishi 

mumkin. Mahsulotni ishlab chiqarish sohasidagi joriy xarajatlar alohida me’yoriy 

xarajat elementlarining birikmasi bilan aniqlanadigan birlik mahsulot tannarxini 

ifodalaydi. 

Xi = M + Ye + IX + E + A + Ais + B 

Bir vaqtlik (kapital) qo‘yilmalarning umumiy kattaligi jihozlarni sotib olish, 

keltirish, o‘rnatish, shuningdek ishlab chiqarilmaydiganlarni sotib olish uchun 

xarajatlarning yig’indisidan tashkil topadi. 

K = Bj + Xtr + Xqmi + Bm 

bu yerda: 

Bj – jihoz bahosi, so‘m; 

Xtr – transoprt xarajatlari, so‘m; 

Xqmi – qurilish-montaj ishlari xarajatlari, so‘m; 

Bm – ishlab chiqarish maydoni bahosi, so‘m. 

Chiqarib yuborilayotgan asosiy fondlarning umumiy tugatish qiymati quyidagicha 

hisoblanadi. 

L = Kj * Qq 

bu yerda: 

Kj – chiqarilayotgan fond birligi soni 

Qq – birlik jihozning qoldiq qiymati, so‘m 

Loyihaning asosiy natijalarini qiymat baholash ishlab chiqarish texnika va 

texnologiyasining maqsadiga bog’liq holda amalga oshiriladi. 

2.  Iqtisodiy samarani hisoblash. 

Yangi texnika, texnologiya joriy etish va ishlab chiqarishni tashkil etishdan 

olinadigan umumiy iqtisodiy samara natija va xarajatlar farqi bilan aniqlanadi. 

Ut = Nt - Xt 

Yillik iqtisodiy samara mahsulot bahosi va tannarxi orasidagi farq sifatida  

aniqlanadigan foydaning umumiy yillik miqdorini ifodalaydi. 

Fum = (B – T) * Qn 

bu yerda: 

B – mahsulot bahosi, so‘m; 

T – mahsulot tannarxi, so‘m; 

Qn – natural ifodadagi mahsulot hajmi. 

3.  Qoplanish muddatini aniqlash. 

Umumiy  holatda innavatsiya loyihalarining qoplanish muddati xarajatlarning 

yillik samaraga nisbati orqali belgilanadi. 

Tqop = Xt/Ut 

Loyihaning hisoblangan qoplanish muddati  me’yoriy ko‘rsatkich chegarasida 

bo‘lishi zarur. 

Qoplanish muddati  me’yoriy ko‘rsatkichga mos kelmagan  holatlarda iqtisodiy 

samara chegarasi yoki zararsizlik nuqtasi  kabi iqtisodiy ko‘rsatkichlar hisoblanishi 

mumkin. 

Samaradorlik olingan samarani sarflangan xarajatlarga nisbatini ifodalaydi va 

qandaydir ma’noda ushbu natijaga erishishning bahosi bo‘lib hisoblanadi. Agar 

biron bir natijaga erishilmasa samaradorlik o‘zining ijobiy iqtisodiy mohiyatini 

yo‘qotadi.  Ichki rejalashtirishda “samara” va “samaradorlik” ko‘rsatkichlari ilmiy, 

texnik, ijtimoiy, iqtisodiy va boshqa natijalarni mujassamlashtirgan umum-iqtisodiy 

kategoriya sifatida  qo‘llaniladi.  Iqtisodiy nazariyada samaradorlik mezonlari sifatida 

yuqori yakuniy natijalarga olib kelishni ta’minlaydigan talablar, maqsadlar va vazifalar 

yig’indisi tushuniladi. Korxonalarning rivojlantirishning aniq maqsadlarini e’tiborga 

olgan holda tuzilgan rejalar universal xarakterga ega bo‘la olmaydi. Bir firma uchun 

tuzilgan loyiha ikkinchi bir korxona uchun to‘g’ri  kelmasligi mumkin. 

Shu sababdan,   har bir holatda ichki rejalashtirishni amalga oshirishning  

dastlabki bosqichida korxona faoliyatini  baholash maqsadlari va mezonlarini to‘g’ri 

baholay olish zarur. 

Biznes reja samaradorligini baholash yangi investitsion loyihalarni baholashning 

muhim bosqichi hisoblanadi. 

Raqamli texnologiyalar davrida biznes reja samaradorligini oshirish uchun 

yuqoridagi omillarni e'tiborga olish va ulardan unumli foydalanish zarur. Bu nafaqat 

biznes jarayonlarini optimallashtiradi, balki raqobatbardoshlikni ham sezilarli 

darajada oshiradi. 

